
Аннотация. Ушбу мақолада қурилиш-монтаж ишларида юк ко'тарувчи кранлардан 

фойдаланишнинг хавфсизлик жиҳатлари муҳокама қилинади. Қурилиш майдончалари ва 

иншоотларида кранларнинг техник жиҳатдан хавфсиз ишлашига қо'йиладиган талаблар 

асосланади. 

Калит сўзлар: "Қурилиш майдони, баландликдаги иш, та'мирлаш ишлари, меҳнатни 

муҳофаза қилиш, хавфсизлик, шахсий ҳимоя воситалари". 

PRINCIPLES OF ENSURING THE SAFETY OF USING LIFTING CRANES IN 

CONSTRUCTION-ASSEMBLY WORKS. 

Abstract. This article discusses the safety aspects of the use of lifting cranes in construction 

and assembly works. Requirements for technically safe operation of cranes at construction sites 

and facilities are based. 

Key words: "Construction site, work at height, repair work, labor protection, safety, 

personal protective equipment." 

ПРИНЦИПЫ ОБЕСПЕЧЕНИЯ БЕЗОПАСНОСТИ ПРИМЕНЕНИЯ 

ПОДЪЕМНЫХ КРАНОВ В СТРОИТЕЛЬНО-МОНТАЖНЫХ РАБОТАХ. 

Аннотация. В данной статье рассмотрены аспекты безопасности применения 

грузоподъемных кранов в строительно-монтажных работах. Обоснованы требования к 

технически безопасной эксплуатации кранов на строительных площадках и объектах. 

Ключевые слова: «Строительная площадка, работы на высоте, ремонтные 

работы, охрана труда, безопасность, средства индивидуальной защиты». 

 

КИРИШ.  

Кранлар ва кўтарма механизмлар билан миллиард тонналаб юклар силжитилади, 

улар ёрдамида Республикамизда миллионлаб квадрат метрдаги тураржой ва бошқа 

объектлар қурилмоқда. Ўзбекистон Республикаси Президенти Ш.М.Мирзиёевнинг Олий 

мажлисга мурожаатномасида айтилганидек “Қишлоқ жойларида - 17100 та, шаҳарларда – 

17600 та, жами 34700 та арзон ва шинам уйлар қурилади”, агар бунга саноат корхоналари 

ва иншоотлари қурилишларини қўшиб ҳисобласак, мамлакатимизда кенг кўламли 

қурилиш-бунёдкорлик ишлари режалаштирилган. Ўз-ўзидан кўриниб турибдики бундай 

объектларда қурилиш-монтаж ишларини амалга оширишда хавфсизлик масалалари, шу 

жумладан кранлар ва кўтарма механизмлардан фойдаланиш даврида меҳнат муҳофазасини 

таъминлаш   масаласи ўта муҳим ва долзарб масала ҳисобланади. 

АСОСИЙ ҚИСМ.  

Қурилиш ишларинини бажаришда жаҳонда содир бўлган аварияларнинг 

маълумотларига таяниб кранларнинг авариясига, ишлаб чиқариш фондларининг 

эскирганлиги, технологик тартибот (режим)нинг қониқарсизлиги, қурилиш-монтаж 

ишларини бажаришда хавфсизлик талабларининг бажарилмаслиги асосий сабаб бўла 

олади. 

Юқори даражадаги авариялар ва жароҳатланишларнинг сабаблари сифатида чет эл 

маълумотларига таяниб манбаларнинг изоҳлашича уларга хизмат қилувчи ходимларнинг 

паст малакадаги билимларга эгалиги, юк кўтариш техникаларидан фойдаланиш қоидалари 

ва меҳнат муҳофазаси талабларининг қўпол равишда бузилиши оқибатларидир [1]. 

Шунинг учун ҳам, қурилиш йўналишидаги мутахассисларни тайёрлаш, уларни 

билим даражасини аттестация қилиш, узлуксиз профессионал даражадаги билим ва 

кўникмалар ҳосил қилиш ва қурилишда меҳнат муҳофазаси фанини ўқитиш ва 

билимларини текшириш, хусусан кранлар ва кўтариш механизмлари хавфлилик даражаси 

юқори бўлган қурилиш машиналари сифатида ўрганилиши катта аҳамиятга эга. Бизнинг 

мақсадимиз “Ҳаёт фолияти хавфсизлиги ва меҳнат муҳофазаси” фанини ўқтиш жараёнида 

“Қурилиш-монтаж ишларида кўтарма кранлардан фойдаланиш хавфсизлиги” мавзусини 

маруза ва амалий дарсларда талабаларга етарли билим бериш ва кўникмалар ҳосил қилиш 

учун хавфсизликни қуйидаги жиҳатларига эътибор қаратиш керак бўлади.  

Кранлар, кўтарма механизмлар ва ташиш техникаларидан фойдаланишда ишчиларга 

таъсир қилувчи ишлаб чиқариш хавфларига қуйидагилар киради:  меҳнат шароитини 

яратиш, ишлаб чиқаришда зарарлари ва хавфли омиллари мисол бўла олади. Булар ўз 

навбатида зарарли моддаларнинг таъсири, ишлаб чиқариш чанги,шовқин ва тебранишлар, 

жисмоний зўриқишлар, ақлий зўриқишлар, монотон меҳнат қилиш шароити, иш жойининг 

ёритиш тизимидаги камчиликларлари, электромагнит ва бошқа хилдаги нурланишларга 

бўлинади. 

Буюм ва ашёларни силжитганда, тахлаганда ва ташишда баландликдан тушиб 

кетиши мумкин бўлган хавфлар ҳам мавжудки механизмлар билан боғлиқ фаолият олиб 

бораётган ишчилар ва ходимларга таъсир этувчи меҳнат шароитларининг омиллари мавжуд 

ва уларни пайдо бўлишига қуйидагилар сабаблардан пайдо бўлади: машина ва 

механизмларнинг ҳаракатланувчи қисмларининг хавфи, қурилиш майдонидаги баландлик 

сатҳларининг тез-тез ўзгариб туриши, электр токининг хавфи, тўсатдан ёнғин, портлаш ва 

авариялар содир бўлиши ва инсонларнинг ҳаракатида хатоликлар, касбий малакасининг 

етишмаслиги, саломатлигининг ёмонлиги каби омилларни келтириш мумкин. 

Кранлар ва механизмларнинг қурилиш майдонида уларга тегишли ва ишчиларга 

доимо яширин ёки очиқ таъсир этувчи хавфли зоналари мавжуд бўлади. Доимий таъсир 

этувчи хавфли зоналарга, электр ўтказувчи симларнинг изоляцияланмаган қисмларига яқин 

жойлар, тўсиқ билан чегараланмаган 1,3 м дан баландликкка фарқ қилувчи жойлар, зарарли 

моддаларнинг йўл қўйса бўладиган чегаравий миқдоларидан ошиқ бўлган жойлар киради. 

Потенциал (яширин) хавфли ишлаб чиқариш омилларига  қурилаётган бинo ёки 

иншоотларга яқин жойлар, конструкцияларни монтажи ёки демонтажи олиб борилаётган 

битта қамров ҳуддуидаги бино қавати ёки яруси, машина ёки кўтарувчи қурилма ва 

уларнинг қисми, ишчи органларининг силжувчи зонаси, кўтарма кранлар билан қурилиш 

майдонида  юкларни силжитишдаги ҳудудлари киради. 

Кранлардан фойдаланиш борасидаги статистик маълумотлар ва жаҳон 

тажрибасидан келиб чиққан ҳолда шу нарса маълум бўладики, кранлар ва кўтарма 

механизмлар ва автотранспортлардан фойдаланишда авариялар ва бахтсиз ҳодисаларнинг 

асосий сабаблари қуйидагилардан иборат бўлади: 

• кранлар ва кўтарма механизмларини нотўғри танлаш ва уларни бинога нотўғри 

боғлаш (ўрнатиш); 

• кранлар ва кўтарма механизмларининг хавфли зоналари чегарасини нотўғри 

аниқланиши; 

• кранлар ва кўтарма механизмларини хавфли зоналарида меҳнат хавфсизлигини 

таъминлашнинг етарли эмаслиги; 

• керак пайтида кранларнирнг хавфли зонаси чегарасини йўқлиги ёки чора 

тадбирларнинг ишлаб чиқилмаслиги; 

• кранларни электр тармоқлари ва қазилма иншоотлари ёнида ўрнатиш қоидаларига 

риоя этилмаслиги; 

• курилиш майдонида материаллар, қурилмалар, буюмлар ва жиҳозларни тахлаш 

қоидаларининг бузилиши; 

• ортиш-тушириш ишларини олиб бориш қоидаларининг бузилиши. 

Бир қарашдан юқоридаги кўрсатилган сабаблар ечимлари “Қурилиш” йўналишидаги 

III босқич бакалавр талабаларига ўтиладиган  “Бино ва иншоотларни барпо этиш 

технологияси” ва IV босқич талабаларига ўтиладиган “Қурилишни ташкил этиш” 

фанларида ўтилади, аммо хавфсизликни таъминлашнинг айрим масалалари қисқа 

тушинтирилиб кетилади. Бизнинг мақсадимиз ўша қисқа мавзуларни айрим жиҳатларига 

кенгроқ эътибор берилишини таклиф этамиз. Ушбу мақсадни кўзлаган ҳолда ишлаб 

чиқаришнинг хавфли ва зарарли омиллари таъсирини олдини олиш чора-тадбирлар 

йиғиндиси инсонларни фаолиятлари талаб қилинган меъёрлар ва қоидаларга мос равишда 

олиб борилсагина инсонларнинг хавфсизлиги таъминланади, яъни 

𝚺Ми.ч.з.
ҳақ

 > 𝚺 Ми.ч.з.
талаб , 

бу ерда Ми.ч.з.
ҳақ

 - –хавфли ва зарарли омилларни олдини олиш ва ҳимоялашнинг чора 

тадбирлари амалдаги йиғиндиси; 

𝚺 Ми.ч.з.
талаб - меҳнат хавфсизлигини таъминлашнинг меъёрий талаблари чора 

тадбирлари йиғиндиси. 

Албатта юқоридаги шартни бажариш учун кранлар, кўтариш механизмлари ва 

бошқа қурилмаларни ишлатишда хавфсиз меҳнат шароитларини махсус чора-тадбирлар 

тизимини яратиш бўйича Ўзбекистон Республикаси “Саноатгеоконтехназорат” Давлат 

инспекцияси бошлиғининг 14.02.2006 йил № 32 буйруғига биноан тасдиқланган “Ортиш-

тушириш ишларидаги ишларни хавфсиз бажариш ҚОИДАЛАРИ” меъёрий ҳужжати  ҚМҚ 

3.01.02- 00 «Қурилишда хавфсизлик техникаси». Қурилиш меъёрлари ва қоидалари. Т. 2000 

й., «Давлат санитар назорати тўғрисида» қонунлари ҚМҚ 3.01.01-85  “Қурилиш ишлаб 

чиқаришини ташкил этиш”; ГОСТ 12.3.033-84 ССБТ. “Қурилиш машиналари. Фойдаланиш 

даврида хавфсизлик талаблари”,  ГОСТ 12.4.059-89 ССБТ. Қурилиш. Инвентар сақловчи 

тўсиқлар. Умумий техник шартлар. ГОСТ 12.4.026-76* ССБТ « Хабарловчи ранглар ва 

хавфсизлик белгилари» талабларига мос равишда иш шароитларини яратиб берилиши 

керак. 

Кранлар, кўтарма механизмлар ва автотранспортлардан фойдаланиш хавсизлигини 

таъминлашнинг комплекс масалаларни ечими Ишларни ташкил этиш лойиҳаси (ИТЭЛ) ва 

Ишларни бажариш лойиҳалари (ИБЛ) даги мос келувчи бўлимларида ишланмалар орқали 

ифодаланади.  

ХУЛОСА.  

Юқоридаги сабабларга таяниб, кранлар, кўтарма механизмлар ва 

автотранспортлардан фойдаланиш хавсизлиги қуйидаги асосий вазифалардан иборат 

бўлади: 

1.Кранни танлаш ва уни бинога боғлаш. 

2.Кран ёки кўтарма механизм ишлаётган пайтида хавфли зоналари чегарасини 

аниқлаш. 

3.Кранлар ва кўтарма механизмларнинг хавфли зоналарида хавсизликни таъминлаш. 

4.Кран хавф туғдириб ишлаш пайтида хавфларин чегаралаш чора-тадбирларини 

ишлаб чиқиш. 

5.Кранларни электр тармоғи ва котлованларга яқин жойларда хавфсиз ўрнатиш; 

6.Материаллар қурилмалар ва жиҳозларни хавфсиз жойлаштириш бўйича чора-

тадбирлар ишлаб чиқиш; 

7.Ортиш-тушириш ишларини хавфсиз бажариш бўйича чора-тадбирлар ишлаб 

чиқиш.  

Юқоридаги вазифаларнинг технологик хариталарда ўз ечимларини топиши ишлаб 

чиқаришда кранлар ва кўтарма механизмлардан фойдаланишда хавфсизлигини 

таъминлашнинг асосий омиллари бўлиб хизмат қилади ва дарс жараёнида талабаларга 

тушинтирилиши шарт деб ҳисоблаймиз. 

